ACUICULTURA € DESENVOLWVEMENTO

SUSTENTABEL

Estes dias estamos a escoitar dife-
rentes opinions acerca da planta de
cria de rodaballo que Pescanova pen-
saba instalar en terreos da Rede
Natura no cabo Tourifan. Segundo
confesan os vecifios, vendéronlle as
terras a 1 euro/m? (350.000 m?) coa
esperanza de teren traballo na plan-
ta. As declaracions dunha das veci-
fias de Tourifan abraioume especial-
mente: “Nos nin sabiamos que isto
era Rede Natura. O que nds quere-
mos é que os nosos fillos non tefian
que emigrar como fixeron tantos
outros".

* Precisamente niso esta o cerne da
cuestion. Os vecifios e vecifias que habi-
ten nas zonas de especial proteccion
deberian beneficiarse diso. Mais os pla-
nos para recibiren éste beneficio non
poden demorar. Tefien que ser XAL
Dende ADEGA concordamos plenamente
coa postura da Conselleira de Pesca e a
do Conselleiro de Medio Ambiente, no
caso Tourifian: a Rede Natura debe de
ter unha afeccion cero'. Mas iso non ten
que ser unha carga para as persoas que
viven nestes espazos, que, en definitiva,
estiveron a coidar ate agora. Esta xente
ten que ter unha compensacion. E de
Xustiza e é a Unica maneira que estes
espazos se conserven.

A acuicultura € unha industria que se
pode facer cada vez mais necesaria pola
limitacion dos caladoiros e pola reducion
das capturas, debida a sobreexplotacion
dos recursos. Mais as industrias deben
ser instaladas en lugares que non danen
espazos protexidos, que son de interese
xeral. Seria gafiar unha riqueza para uns
poucos a costa de outra maior, de todos
e todas. As duas riquezas deben ser com-
plementarias. O Plano Sectorial elabora-
do pola anterior Xunta de Galiza non tifia
en conta para nada esta realidade. A
empresa e a anterior Xunta (o anterior
Conselleiro de Pesca, Lopez Veiga € parte
interesada na em'presa de Pescanova)
tifia xestionadas axudas europeas para a

instalacion das granxas de engorde de
rodaballo de Tourifian e de Xove. O nego-
cio estaba servido: axudas europeas,
compra de terreos case de balde, engano
aos vecifi@s con supostos postos de tra-
ballo que non son reais, pois se necesita
unha certa especializacion e ademais son
menos dos que se nos queren presentar.

Non me opofio a que unha empresa
gafie dividendos e reparta cos seus
accionistas. O que para min é inmoral é
que desde os postos de xestion politica
se beneficien as persoas por informacion
privilexiada, que se destrian as riquezas
naturais dun pais para enriquecerse 0s
que xa son ricos dabondo, e que se xogue
cos vecifios coaccionando e facendo
demagoxia cos postos de traballo.

Os vecifios e vecifias de Tourifidn
tefien razdn nas suas reclamacions. Com-
pre que a Xunta tome en serio este pro-
blema. Este non se vai solucionar nin con
un parador (!) nin cunha planta de engor-
de de rodaballo. Si que se pode arranxar
con soluciéns mais imaxinativas, por
exemplo: restauracion do vello convento

de Moraime, para turismo rural; instala-
cion dunha unidade de Desenvolvemento
Rural que promova os valores turisticos e
etnograficos da zona (moi valiosos); tra-
tamento tributario preferente, por ser
zona de proteccion ambiental; concesion
de bolsas e axudas ao estudo para os
habitantes da zona; tendido eléctrico e de
internet, pensando na posibilidade dunha
cooperativa de producion con ventas
locais e a través da rede, etc., e isto sen
contar coas obrigadas subvenciéns euro-
peas e galegas para o desenvolvemento
sustentabel destes espazos protexidos.

Todas estas posibilidades existen.
Pescanova pode por a sua piscifactoria
noutro lugar que a Consellaria lle propo-
fia, e non deberia chantaxear nin a
Xunta nin & cidadania galega. Todos
sabemos que Pescanova ten granxas
noutras partes do mundo, como en Chile
ou en Andalucia, e se escolleu Tourifian
foi porque a anterior Xunta de Galiza lle
deu facilidades nun beneficio mutuo, e
nun proceso de venda barata do Pais.

1Lamentamos que o mesmo non se cumpra en Rinlo (Ribadeo), coa granxa de engorde que esta a construir ali (tamén en Rede Natura) o Sr. Alva-

rez Cascos.

